
1. Hyrje

Cilat jané sfidat pér mésuesit e MGJP-sé? Njé pérgjigje
e detajuar e késaj pyetjeje, ashtu sic edhe tregohet né
pjesén 2 B, sjell pérfundime té ndryshme né vende té
ndryshme emigrimi, pavarésisht nga pérfshirja e mé-
simit té gjuhés sé prejardhjes né sistemin e rrequllt
shkollor. Por padyshim qé ka edhe pika té pérbashké-
ta. Nénkapitujt e méposhtém trajtojné mé hollésisht
nénté prej tyre; disa prej té cilave jané béré tashmé té
njohura né kapitullin 1A, kurse té tjerat do té thello-
hen né kapitujt né vazhdim. Qéllimi éshté gé t'i béjé
sfidat né fjalé mé té dukshme, pér té mbéshtetur
mésuesit né arritjet e tyre dhe pér t'i ndérgjegjésuar
ata pér sa u pérket mbingarkesave té mundshme.

2. Kushte té pérgjithshme, strukturat
e shkollés

Mésimi i gjuhés sé prejardhjes, né shumicén e vende-
ve, landeve, kantoneve dhe komunave mund té pér-
zgjidhet vullnetarisht nga dy deri né katér oré (mé rallé)
né javé. Ky mésim ofrohet dhe organizohet, ashtu si
u paragit mé i detajuar né kapitullin 1A.3, ose nga
institucionet arsimore té vendit prités, nga konsullata,
ose nga ambasada e vendit té prejardhjes, ose nga
sponsorizimet jogeveritare (shogata, fondacione etj.).
Né varési té sponsorizimeve, zakonisht ndryshojné né
ményré té konsiderueshme edhe kushtet e punésimit,
edhe pagat e mésuesve t& MGJP-sé. Njé studim né
Zvicér (Calderon, Fibbi, Truong, 2013) tregon se niveli
i pagés pér cdo leksion |éviz nga 0 deri né 100 franga
zvicerane. Né varési nga lloji i sponsorizimit (po ashtu
edhe nga numri i nxénésve), disa mésues t& mésimit
té gjuhés sé prejardhjes e ushtrojné profesionin e tyre
si puné kryesore, dytésore ose madje edhe si puné
vullnetare.

Né lidhje me instrumentat e pérgjithshém mési-
moré, kérkesat dhe pritshméringé, mésuesi i MGJP-sé
duhet té orientohet me kérkesat ligjore té vendit té
emigrimit, planin mésimor té vendit té prejardhjes si
dhe me pritshméri t& ndryshme (p.sh. nga institucionet
zyrtare, kolegét e vendit prités ose nga prindérit dhe

nxénésit) (shih edhe kapitullin 1A.2, géllimet e MGJP-
sé, si dhe formulimin né kapitullin 2B.2). Kjo mund
té cojé né konflikte luajaliteti dhe né probleme, nése
prindérit me parime té forta kombétare, nxisin mé
forté tek ata ndjenjén e patriotizmit. Por kurrikula e
vendit prités pa dyshim gé luan njé rol té réndésishém
pér njé edukim sa mé tolerant dhe njé mirékuptim té
ndérsjellé. E réndésishme éshté gé mésuesi i mésimit
té gjuhés sé prejardhjes té mbajé njé géndrim té garté
dhe té pajtueshém edhe ndaj prindérve dhe kolegéve.

Mésimi i gjuhés sé prejardhjes, zakonisht zhvillo-
het jashté orarit té rrequllt shkollor dhe ka shumé pak
ngjashméri me mésimin e zakonshém népér shkolla.
Mésimi zhvillohet né ndértesa té shkollave té ndrysh-
me, ose komuna dhe pjesérisht né vende papérshtat-
shme dhe té pajisura jo mjaftueshém. Té paktén, pér
sa u pérket tri kushteve té para, njé mésues i vetém
nuk mund té béjé shumé ndryshime. Krahas bisedi-
meve té drejtpérdrejta me personat pérgjegjés né ko-
muna dhe shkolla ia vlen, t'u drejtohesh shogatave
profesionale, sindikatave si dhe institucioneve té larta,
pér té siguruar dhe arritur kushte té pérgjithshme mé
té mira. Kushtet e pafavorshme, té& pérmendura dhe
mé lart, mund té cojné né probleme motivimi, si pér
nxénésit ashtu dhe pér mésuesit. Pérve¢ bisedimeve
dhe marréveshjeve té sipérpérmendura, njé masé e
miré né lidhje me problemin e motivimit, do té ishte
dhe dhénia e njé mésimi sa mé interesant dhe sa mé
térhegés, gjé qé béhet shtysé e motivim si pér nxénésit
ashtu dhe pér mésuesit.

Nése té paktén arrihen bashképunime indivi-
duale me shkollat ose me mésuesit e mésimit
normal mund té thuhet se kjo gjé nuk ndihmon
thjesht né motivimin, por edhe né zhvillimin
gjuhésor dhe psiko-social t& nxénésve.

Sugjerime té ndryshme né lidhje me kété ofron kapi-
tulli 12, konkretisht modelin e njé udhézuesi, me ané
té té cilit mund té paragiteni tek institucioni shkollor.
Krahaso dhe késhillat konkrete pér té ardhurit e rinj né
mésimin e gjuhés sé prejardhjes nga Valeria Bovina né
kapitullin 1B.5.

3. Pérgatitja dhe ndihmesa né lidhje
me detyrat si mésues i gjuhés sé pre-
jardhjes

Mésimdhénésit e MGJP-sé e kuptojné shpejt se mési-
mi i gjuhés sé prejardhjes ndryshon shumé nga mési-
mi normal né shkolla. Kéto ndryshime, ndér té tjera,
pérfshijné: mésim né shumé klasa, grupe ekstremisht
heterogjene, kufizim té oréve mésimore pér ¢cdo javé,
nxénés, gé kané gené pérshtatur me njé metodé mé-
simore té hapur dhe individuale, mjete mésimore té
munguara dhe té papérshtatshme, pérfshirje té pakté
né sistemin normal shkollor etj.

Ndaj kétyre ndryshimeve, mésimdhénésit e
MGJP-sé nuk jané té pérgatitur. Lidhur me kétég,
atyre iu duhen ndihma orientuese dhe mbésh-
tetje né formén e kualifikimeve té métejshme
apo informacioneve té tjera.

Njé shembull i miré pér kété paraget moduli i detyru-
eshém «Hyrje né sistemin shkollor t& Cyrihut», i cili
shpjegohet né kapitullin 14 A.3. Pérvec késaj hyrjeje
te paré té koncepteve themelore, &shté gjithashtu e
réndésishme té njohim nga afér pikat e forta, si¢ jané
pedagogjia, didaktika dhe metodika, ¢éshtjet specifi-
ke té planit mésimor dhe mundésité e bashképunimit
me mésimin normal. Pér kété gjé jané té nevojshme
kualifikimet e métejshme, té ofruara nga ana e ven-
deve té emigrimit dhe té origjinés (krahaso me kapit.
14). Shpresojmé gé ky libér pune (ndér té tjera me
ndihmén e impulsive té diskutimit né pjesén C té cdo
kapitulli) t& mund té jeté i dobishém gjaté pérdorimit.
Thelbésore mbeten padyshim kontaktet e mira dhe
té vazhdueshme me kolegét e mésimit té gjuhés sé
prejardhjes, me mésues té tjeré t& mésimit té rrequllt
e normal, gjithashtu edhe me autoritetet dhe pérgje-
gjésit e shkollés né vendin emigrimit.

4. Meditimi kulturor dhe ndérmjetési-
mi si aspekt i ri i qéllimit profesional

Cdo mésues kujdestar, gofté né vendin e prejar-
dhjes, qofté né até té emigracionit, ka njé géllim té
garté profesional. Kompetencat gé duhen pér kété,
mundésohen mé sé shumti nga trajnimet e mésim-
dhénésve. Nése dikujt do t'i duhet té shkojé té punoj
si mésues i MGJP-sé jashté shtetit, ai do té haset me
detyra té reja, pér té cilat nuk éshté ende i kualifikuar.
Kétu pérfshihen raste té shumta té ndérmjetésimit
dhe meditimit midis mésuesve dhe prindérve (ose dhe
raste té tjera) té vendeve té emigracionit. Mésuesit e
MGJP-sé me njohuri té mira té gjuhés sé vendit, mund
té vértetojné se shumé shpejt mund té kérkohen si
pérkthyes gjaté bisedimeve me prindérit. Kjo gjé
mund té vlejé sidomos, nése béhet fjalé pér nxénés té
cilét jané té njohur si pér mésuesit e MGJP-sé, ashtu

edhe pér mésuesit e tjeré t& mésimit té zakonshém.
Kuptohet qé né biseda té tilla béhet fjalé pér pér-
kthime té lehta. Nuk do té ishte aspak korrekte, nése
mésuesit e MGJP-s&, té thirrur pér té ndihmuar né
pérkthim, té paguheshin pér kohén dhe punén e tyre.
Edhe nése mésuesit e MGJP-sé pérkthejné né situata
té ndryshme, né té cilat jané pérshiré nxénés té pan-
johur prej tyre, ata luajné rolin e njé ndérmjetési apo
té njé pérkthyesi kulturor. Duke gené se nga njéra ané
ata e njohin sistemin shkollor vendor dhe pritshmérité
e tyre, dhe nga ana tjetér edhe bagazhin kulturor té
familjes dhe edukimin kulturor té nxénésve, ata mund
té krijojné ura té vlefshme, té plotésojné boshlléget
gjaté informimit dhe t'i ofrojné ndihmé si mésuesve
kujdestaré ashtu edhe prindérve.

E réndésishme vecanérisht éshté transmetimi
dhe tematizimi i normave dhe parashikimeve té
pashkruara, té vlefshme né vendet e emigrimit,
té cilat pér prindérit e emigruar nga familje mé
pak té arsimuara, nuk jané té njohura fare.

Kétu pérmblidhen rregullat e pashkruara, por té veté-
kuptueshme né lidhje me kohén “e duhur” se kur fé-
mijét e vegjél dhe té rriturit duhet té flené, se cfaré
duhet té hané fémijét, si duhet té merresh me detyrat
e shtépisé dhe mjedisin mésimor etj. Té informohesh
pér té tilla gjéra dhe t'i pércjellésh informacionet mé
tej, pérbén njé detyré shumé té réndésishme té mésu-
esve t& MGJP-sé.

Nése mésuesi i MGJP-sé njeh mjaftueshém sistemin
shkollor vendor dhe «rregullat e pashkruara» té sipér-
pérmendura, ai mund té organizojé (mundésisht né
bashképunim me shkollat vendore) takim me prindérit
duke i informuar ata né lidhje me vlerat, géndrimet
dhe pritshmériné e shkollave né vendet e emigraci-
onit. Si pérfundim mund té themi gjithashtu se tejet
e réndésishme éshté edhe fakti se vetém njohja e dy
gjuhéve nuk éshté e mjafté té punosh si pérkthyes. Si-
doqgofté e réndésishme éshté t& mos mbingarkohesh
me detyra me pérgjegjési té interpretimit ndérkulturor
dhe té trajtosh me kujdes raste pérkatése.



5. Réndésia dhe pérfitime té MGJP-sé

Njé ndér sfidat e punés si mésues i MGJP-sé éshté
edhe fakti i té genit i qarté dhe i vetédijshém ndaj
réndésisé, rolit dhe pérfitimeve té kétij mésimi. Ne do
té ndalemi vetém né katér aspekte.

a) Réndésia e MGJP-sé pér zhvillimin e bilaritetit

Mésimi i gjuhés sé prejardhjes jep njé ndihmesé té
réndésishme pér zhvillimin e aftésive t& dyanshme
(té lexuarit dhe té shkruarit jané edhe né gjuhén e
paré). Pér t& mésuar gjuhén e prejardhjes né varian-
tin gjuhésor standard té shkruar dhe pér té arritur njé
shkrim sa mé té ploté té té dyja gjuhéve, mund té
thuhet se MGJP-ja mbetet mé shumé a mé pak i vetmi
shans. Kjo vlen sidomos pér nxénésit me familje mé
pak té arsimuara, né té cilat flitet kryesisht gjuhé dia-
lektore dhe shumé pak lexohet e shkruhet.

Duke i ushtruar kéto aftési gjaté MGJP-sé, fémijét
dhe té rinjté né fjalé mund té béhen pérdorues kom-
petenté né gjuhén e tyre amtare. Ké&shtu ata marrin
dhe zhvillojné njé aftési té vecanté e té réndésishme
si dhe njé pjesé té integruar té identitetit té tyre dy-
kulturor. Prandaj mésimi i gjuhés sé prejardhjes ua lar-
gon atyre rrezikun pér t& mos e humbur lidhjen me
gjuhén e shkruar dhe pér té mos mbetur analfabete
né gjuhén e paré. Pérvec késaj fémijét dhe té rinjté
me familje t& emigruara, né té vérteté kané njé fjalor,
me ané té sé cilit mund té pérballojné pa problem
situata gjuhésore dhe familjare té jetés sé pérditshme.
Por kur vjen puna pér t'u angazhuar me tema mé té
komplikuara dhe tekste té véshtira, ata hasin shumé
véshtirési.

MGJP-ja para sé gjithash ka njé funksion té
réndésishém, konkretisht té zgjeroj fjalorin e
gjuhés amtare dhe pér ta béré até sa mé té pér-
dorshém dhe funksional edhe né c¢éshtjet lidhur
me shkollén.

Kjo gjé mund té& ménjanojé edhe aspektin problematik
té fjalorit, i cili duhet pasur parasysh: fjalori individual
familjar e i pérditshém éshté i pranishém kryesisht né
gjuhén amtare, kurse fjalori akademik mé tepér né
institucionet shkollore dhe né gjuhén zyrtare.

Té dyja funksionet, si¢ jané zgjerimi i aftésive dhe
i njé fjalori sa mé té gjeré né gjuhén amtare, duhet té
diskutohen me nxénésit dhe prindérit e tyre, né mény-
ré qé ata té jené té vetédijshém pér réndésiné qgé ato
mbartin

b) Ndihmesa pér njé shoqéri shumégjuhéshe

MGJP-ja mund té japé njé ndihmesé té réndésishme
né zbatimin e dy postulateve gjuhésore té Bashkimit
Evropian. E para ka té béjé me pérfitimin e sé paku
té dy gjuhéve té huaja, kurse e dyta kérkon nxitjen e
shumégjuhésisé derisa té gjithé shtetasit té kené njo-
huri jo vetém né gjuhén e tyre amtare, por sé paku té
zotérojné edhe dy gjuhé té tjera (krah. Bashkimi Evro-
pian, 2005: shih bibliografing). Kusht i domosdoshém
pér zgjidhjen e kétij pretendimi éshté gé sistemi shko-
llor i zakonshém té ofrojé kushte té pérshtatshme
pér mésimin e gjuhés sé prejardhjes dhe t'i informojé
prindérit vazhdimisht pér kété gjé dhe réndésiné gé
ajo sjell.

¢) Réndésia pér fushén e Language Awareness/
ndérgjegjésimit ndaj gjuhés

Té rritesh mes shumé gjuhéve éshté vecanérisht pro-
duktive, nése kéto gjuhé pérftohen edhe né shkollé,
gjé gé nénkupton té lexuarit, té shkruarit, té zotérua-
rit e varianteve standarde apo té njé fjalori té gjerg, si
dhe ndérgjegjésimin ndaj gjuhés.

Né kété aspekt MGJP-ja luan njé rol té réndésishém,
té cilin shkollat e zakonshme nuk mund ta arrijné.
Mésimi i gjuhés sé prejardhjes mund té japé njé ndih-
mesé vecanérisht té madhe, né njé aspekt shumé té
réndésishém, sic éshté dhe Language Awareness/
ndérgjegjésimi ndaj gjuhés.

Duke gené se nxénésit e MGJP-sé qysh né fillim
zotérojné sé paku dy gjuhé (gjuhén amtare;
gjuhén e vendit té emigrimit ose ndoshta edhe
gjuhét e huaja gé ofron shkolla), né mésimin e
gjuhés sé prejardhjes mund dhe duhet té of-
rohen mundési té ndryshme té krahasimit dhe
reflektimit té gjuhéve. Kéto shtysa interesan-
te dhe térheqése té té mésuarit i ndihmojné
nxénésit pér t'i ndérthurur mé miré gjuhét me
njéra—tjetrén.

Kétu mund té pérmenden efektet pozitive té punés
né fushén e Language Awareness/ndérgjegjésimin
ndaj gjuhés, té cilat jané té njohura prej kohésh duke
u mundésuar nxénésve prej vitesh mbajtjen e njé do-
kumentimi gjuhésor né mbaré Evropén. Nga katalogu
i gjeré i kétyre efekteve té James&Garett (1992), kemi
zgjedhur sigurisht disa prej tyre gé vlejné gjithashtu
edhe pér krahasimin midis gjuhéve gjaté MGJP-sé:

Té ngjallésh kureshtje dhe interes ndaj gjuhéve

Té pérmirésosh aftésité gjuhésore ményrén e té
meésuarit té gjuhés

Té nxisésh interesin dhe pranimin e diversitetit
gjuhésor

Té rritésh ndérgjegjésimin dhe krenariné pér
shumégjuhésisé ténde

Té zgjosh dhe té forcosh déshirén dhe motivi-
min pér t& mésuar gjuhén e huaj

Té mbash njé géndrim vlerésimi pér gjuhét dhe
kulturat e tjera

Té nxitésh aftésité e vézhgimit dhe analizés sé
gjuhés(ve) dhe té komunikimit

Té ndértosh aftésiné metagjuhésore

d) Pérfitimet e mésuesve té MGJP-sé

Puna si mésues i MGJP-sé nuk éshté vetém sfiduese
por edhe e dobishme. Pérvojat e ndryshme me detyrat
gjaté punés pedagogjike, si dhe me ato gé kané té
béjné me kulturén e vendit té emigrimit, ofrojné njé
mundési unike pér té pérforcuar mé tej kompeten-
cat transkulturore dhe, nése éshté e nevojshme, pér
t'i pérfshiré ato né njé detyré té re né profesionin e
mésuesit.

6. Njé sfidé e vecanté: Pérfshirja indi-
viduale né vendin e emigrimit

Mésuesit qé né bazé té njé marréveshjeje e ushtrojné
profesionin e tyre pér njé kohé té caktuar né vendin e
emigrimit duhet gé brenda késaj kohe té integrohen
né kété vend por njékohésisht té kené parasysh edhe
kohen e kthimit té tyre. Kjo gjé nénkupton se bashki-
mi familjar nuk éshté i mundur dhe se bashkéshortét
jetojné larg nga njéri tjetri, ashtu si dhe fémijét jeto-
jné té ndaré nga prindérit e tyre. Mésuesit e MGJP-sé
nuk jané pjesé e njé stafi té cilét shihen e takohen
cdo dité, por lévizin nga njéra shkollé né tjetrén. Ata
mbajné njé shkallé té larté pérgjegjésie personale. Kjo
do té thoté se ata jané né kontakt me shumé persona
pérgjegjés dhe kompetent dhe duhet té orientohen
me strukturat, rregullat dhe normat si dhe duhet té
respektojné kérkesat e tyre. Pasi té kené gjetur vend-
strehimin e duhur dhe té pérshtatshém, ata duhet té
krijojné marrédhénie sociale né mjedisin ku ata jetojné
dhe njékohésisht té kujdesen pér mbarévajtjen e ké-
tyre kontakteve té krijuara. Njohuri t& mira té gjuhés
kombétare, marrja pérsipér e rrezikut, kureshtja, té
genit i shogérueshém, aftésia rezistuese jané kushte
té domosdoshme pér té gené sa mé té suksesshme
takimet né shkollé dhe né kontekstin shogéror. Nése
kétyre faktoréve nuk u kushtohet vémendija e duhur,
por dominojné treguesit ekonomik apo arsyet e marr-

jes né puné té meésuesve t& MGJP-sé, do té kishim
pasoja té atilla si: izolim, ngarkesé psikologjike dhe
sémundje.

Rekomandohet se para marrjes né ngarkim té
detyrés, cdokush duhet té informohet pér ven-
din e emigrimit dhe kushtet e punés né ményré
ge té jeté i pérgatitur né lidhje me rrethanat
gé e presin. Vecanérisht té réndésishme jané
njohurité gjuhésore té vendit té emigrimit (né
disa vende kérkohet niveli B1 sipas standardit
té pérbashkét evropian) dhe njé vendbanim i
siguruar.

7. Heterogjeniteti si mundési dhe
sfidé

Njé tregues i dukshém i klasave t& MGJP-sé, éshté
numri i madh i heterogjenitetit mbi té gjitha né as-
pektin gjuhésor dhe biografik. Pérgjegjése pér kété
gjé jané rrethanat historike, demografike si dhe rret-
hana té tjera. Pér heterogjenitetin né klasat e MGJP-sé
éshté folur né kapitullin 1 A.5; ne do té nxjerrim né
pah dhe do té thellojmé tri nga kéto pika.

a) Heterogjeniteti gjuhésor

MGJP-ja né formén e saj té origjinés ka gené njé mé-
sim gé vé né fokus té riatdhesuarit, ky mésim duhet
té lehtésonte pérfshirjen e nxénésve né shkollat e ven-
dit té prejardhjes. Né até kohé, né kété mésim kané
marré pjesé kryesisht fémijét e punétoréve emigrant,
géndrimi i té ciléve né vendin e emigrimit, konside-
rohej si i pérkohshém. Lidhjet familjare dhe njohurité
gjuhésore kané gené mé tepér homogjene. Por sot
nuk kemi té b&mé me njé rast té tille. Késhtu pér
shembull, fémijét e brezit té treté té emigrimit, por
edhe té tjeré, té cilét kané emigruar para pak muajsh
sé bashku me prindérit e tyre, mund té ndjekin MGJP-
né italiane apo kroate né Zvicér ose né Gjermani. Pér-
vec késaj ka gjithmoné e mé shumé fémijé nga mar-
tesa té pérziera, nga ku vetém njéri prej prindérve flet
gjuhén e prejardhjes ndérkohé gé njohurité e gjuhés
amtare jané té pakta.

Shprehja «gjuhé e paré», pér shumé fémijé dhe
té rinj &shté né vetvete jo mé shumé e garté,
gofté nga fakti se ata jané rritur qysh nga lindja
midis dy gjuhéve ose ngaqé njohurité e tyre né
gjuhén zyrtare né shkolla jané mé té médha se
ato né gjuhén e prejardhjes.

Nuk pérbén asnjé pérjashtim fakti gé nxénésit gjaté
mésimit té gjuhés sé prejardhjes, pushimeve midis
oréve ose gjaté bisedave joformale, nuk flasin dhe
nuk komunikojné né gjuhén amtare, por né gjuhén
zyrtare.



b) Heterogjeniteti i moshés

Klasat e MGJP-sé pérbéhen pothuajse gjithmoné nga
mosha té ndryshme; né raste ekstreme ata pérfshijné
edhe nxénés té kopshteve deri tek klasat e nénta. Kjo
e gjitha éshté edhe mé e véshtiré, pasi duke u nisur
nga arsyet e sipérpérmendura, mosha dhe aftésia
gjuhésore, jo domosdoshmérish lidhen me mésimin e
gjuhés sé prejardhjes (njé nxénése e klasés sé treté
éshté ndonjéheré shumé mé e miré né gjuhén amtare,
se sa njé nxénése e klasés sé tetg, e cila e shumta e
flet gjuhén amtare vetém né shtépi me nénén e saj).
Pérzierja e grupmoshave mund té jeté nga njéra ané
njé pérparési, pasi fémijét né grupe té tilla mésojné
shumé nga njéri-tjetri. Por nga ana tjetér kjo gjé mund
té sjellé dhe probleme, nése ndryshimet né aspekt-
in e njohurive dhe zhvillimit social jané aq t& médha
sa véshtiré mund té gjenden interesa té pérbashkét.
Kétu vien né ndihmé pikérisht kreativiteti didaktik i
mésuesve té MGJP-sé. Shkémbimi dhe mbéshtetja e
ndérsjellé mund té jené njé ndihmesé shumé e ma-
dhe. Té tjera informacione shtesé né lidhje me kété
ofrojné edhe kapitujt 9-12 té kétij libri pune.

c) Sfondi familjar

Njé tjetér dimension i heterogjenitetit ka té béjé edhe
me formimin arsimor si dhe me kushtet e jetesés sé
familjeve té ndryshme. Edhe né gofté se ata vijné nga
i njéjti vend, kushtet e jetesés apo dhe formimi arsi-
mor né vendin e emigrimit etj ndryshojné né ményré
té konsiderueshme né familje té ndryshme. Kjo gjé
lidhet dhe me faktin, se arsyet e ndryshme ekonomike
dhe politike i detyrojné familjet e shtresave té ndry-
shme té marrin rrugén e emigrimit. Formimet e ndry-
shme socio-kulturore té nxénésve pérkatés sé bashku
me ndryshimet gjuhésore dhe ato té& moshés, pérbé-
jné njé sidé té forté pér mésuesit e MGJP-sé. Né raste
té caktuara kéto ndryshime mund té béhen objekt i
réndésishém diskutimi.

Até cka nxénésit e MGJP-sé kané té pérbash-
két, jané pérdorimi i dy ose mé shumé gjuhéve,
si dhe pérfitimet e dyfishta prej tyre. Prandaj
mésuesve té& MGJP-sg, té cilét punojné me kéta
nxénés, u késhillohet gé t'i informojné ata téré-
sisht né lidhje me pérdorimin e shumé gjuhéve.

Paré né njé kéndvéshtrim mund té thuhet me siguri,
se pérdorimi i dy gjuhéve nuk do té thoté zotérim i
pérkryer dhe me shqiptim origjinal i t& dyja gjuhéve.
Nxénésit zakonisht kané nivele té ndryshme gjuhésore
dhe kjo gjé éshté krejt normale. Me réndési t&é madhe
éshté edhe njohja e arritjeve dhe aftésive gjuhésore,
vecanérisht té njohurive té gjuhés amtare, té cilat nuk
pranohen dhe nuk vlerésohen si¢c duhet nga shogéria
dhe sistemet e zakonshme shkollore. Shumé i reko-
manduar éshté libri «Psikolinguistika e dygjuhésisé»
nga Grosjean & Li (2013). (Pér fat té keq vetém né
gjuhén angleze «The Psycholinguistics of Bilingualism»)
Ky libér ofron njohurité bazé dhe lehtésisht té kup-
tueshme si dhe ndihmon mésimdhénésit e MGJP-sé
né formimin e tyre té métejshém dhe né késhillimin e

prindérve e té personave té tjeré té cilét jané skeptiké
ndaj céshtjeve té tilla sic jané mésimi i gjuhés sé pre-
jardhjes dhe dygjuhésia.

8. Materialet mésimore dhe detyrat e
shtépisé

a) Materialet mésimore

Njé nga sfidat, me té cilat pérballen shumé mésues
té MGJP-sé, ka té béjé dhe me shgetésimet e tyre
né lidhje me mjetet dhe materialet e posagme mé-
simore (krahaso kapitullin 1A.6 dhe 2B.2). Mé e de-
tajuar kjo paragitet né kapitullin 10A.4 («Burimet e
mundshme té materiale mésimore»), ku (ashtu si né
kapitullin 10A.5 dhe 6) jepen njé séré udhézimesh
konkrete dhe praktike pér sigurimin e materialit mé-
simor. Shumé me vleré éshté dhe shkémbimi midis
mésuesve né lidhje me materialet mésimore gé ata
pérdorin dhe burimeve té tjera elektronike gé ata
shfrytézojné. Shumé prej mésuesve kané dhe njé séré
materialesh té krijuara veté. Shkémbimi apo krijimi
i njé arkivi (mundésisht né formé elektronike) mund
té jeté pér shumé mésimdhénés njé ndihmé tejet e
madhe dhe e dobishme.

b) Detyrat e shtépisé

Né thelb, detyrat e shtépisé jané shumé té dobishme
pér mésimin e gjuhés sé prejardhjes, pasi numri i lek-
sioneve té marra gjaté javés apo vitit éshté shumé i
kufizuar. Megjithaté praktikimi me detyrat e shtépisé
ndryshon nga njéri vend né tjetrin. Késhtu gé éshté e
réndésishme té orientohesh sipas rregullave pérkaté-
se té sistemit shkollor vendor. Aspekte té tjera té cilat
duhen pasur parasysh jané edhe detyrimet e tjera té
fémijéve gjaté javés si dhe koha e liré gé kané ata né
dispozicion.

Nése detyrat e shtépisé paragesin njé mbingar-
kesé pér nxénésit, kjo do té ishte njé arsye mé
shumé pér té mos shkuar mé né mésimin e
MGJP-sé. Por nése ato jané detyra plotésuese té
dobishme dhe lehtésisht té punueshme, atéheré
mund té mbéshtesin procesin mésimor dhe té
pérkrahen njékohésisht edhe nga prindérit.

Po aqg e réndésishme sa sasia éshté edhe cilésia e de-
tyrave té shtépisé. Pér detyra térhegése, té garta dhe
atraktive, nxénésit marrin dhe pak nga koha e tyre e
liré, ndérsa pér detyrat e detyrueshme dhe té mérzits-
hme edhe 20 minuta jané shumé.

9. Vlerésimi i aftésive dhe i rezultate-
ve té nxénésve

Gjaté punés me njé grup heterogjen nxénésish, indi-
vidualizimi i pjesshém i géllimeve, i objektivave dhe
i kérkesave, pérbén njé mundési shumé té miré pér
ofrimin e njé mésimi sa mé cilésor (krahaso gjithashtu
edhe kapitullin 3 né lidhje me karakteristikat e njé
mésimi sa mé té miré). Me individualizimin jané té
lidhura dhe c¢éshtjet e sfidave pérsa i pérket vlerési-
mit té rezultateve. Kapitulli 7 (Té vlerésosh rezultatet
nga piképamija edukative) trajton aspekte aktuale dhe
thelbésore, né pjesén 7 B ka shembuj praktiké qgé ja-
pin sugjerime té duhura. Por paralelisht kemi té bé&jmé
dhe me njé ¢éshtje pamundésie, duke marré parasysh
klasat heterogjene dhe kohén e shkurtér, pér té dhéné
notat e duhura dhe té drejta, té cilat vlerésojné afté-
sité e ndryshme té nxénésve.

| réndésishém éshté gjithashtu dhe fakti se cfaré
pritshmérish kané nga njéra ané prindérit dhe nga
ana tjetér mésuesit e mésimit t& zakonshém né lidhje
me notat e MGJP-sé. Mésuesit vendor duan té shiko-
jné rezultate objektive, prej té cilave dalin pérfundi-
me té sigurta e konkrete né lidhje me punén e tyre.
Prindérit duan gjithashtu té shikojné mundésisht re-
zultate té mira, pasi notat e kéqjija i shtyjné prindérit,
gé t'i cregjistrojné fémijét e tyre nga mésimi i gjuhés
sé prejardhjes, e cila po t'i referohemi aspektit fakulta-
tiv té mésimit, éshté krejtésisht e mundshme. Zgjidhje
késaj dileme i japin pikérisht bisedimet e frytshme e
té dyja paléve, pra midis prindérve dhe mésuesve ku-
jdestaré. Por problematike mund té jeté ngarkesa e
madhe kohore e mésuesve t& MGJP-sé. Né kété rast
éshté e késhillueshme, té reduktohet komunikimi me
disa prej nxénésve, té cilét shfagin anomali té vecan-
ta, ose pér té cilét pér arsye té tjera, (p.sh. pas njé
emigrimi té suksesshém kohét e fundit) pérkrahja e
pérbashkét éshté shumé e réndésishme.

Vlerésimi i nxénésve té MGJP-sé ka né vetvete
njé potencial té larté té mbingarkesés, gjé e cila
nuk duhet té nénvlerésohet aspak.

Ne ju késhillojmé gé kjo gjé té merret seriozisht dhe
kjo céshtje té diskutohet edhe me pérgjegjésit ven-
dor. Pérsa i pérket aspektit té pérkrahjes sé nxénésve,
rekomandohet jo thjesht vénia e notave, por edhe
dhénia e njé feedback-u me shkrim ose me gojé pér
té forcuar aftésité e tyre pér vetévlerésim népérmjet
kritereve té zbatueshme.

10. Drejtimi i klasés dhe disiplina:
Si té sillemi me nxénésit

Pérvec kompetencave té specialitetit, njé detyré e shko-
llés éshté edhe ndérmjetésimi i vlerave dhe kompeten-
cave sociale (kjo i pérgjigjet detyrés sé shkollés fillore
si institucion arsimor). Megjithaté, né kété drejtim,
mbizotérojné pjesérisht prioritete dhe nevoja té ndry-
shme té vendeve specifike. Késhtu pér shembull, sis-
temi shkollor né njé vend mund t'i kushtojé mé shumé
réndési té genit i pavarur, ndérkohé gé njé vend tjetér
radhit si kompetenca kryesore zellin, bindjen dhe pér-
pikériné. Ka dhe vende té tjera, té cilat né gendér té
vémendijes véné edukimin gytetar (krahaso gjithashtu
kapitujt 4,5, gé ndérthurin sé bashku aspektet krye-
sore, pér até gé né vendet e Evropés Peréndimore dhe
Veriore pérbén njé réndési té vecanté).

Ndryshimet e pérmendura, té cilat vihen re dhe
nga njéri mésimdhénés tek tjetri, ndikojné né drejti-
min dhe zbatimin e rregullave té klasés. Nxénésit jané
té njohur me drejtimin e klasés té vendit té& emigrimit
dhe e shohin kété si krejt normale. Megjithaté, mé-
nyra e drejtimit té klasés ndryshon dukshém nga njéri
mésimdhénés i MGJP-sé tek tjetri. Por e réndésishme
éshté gé kéto ndryshime té dihen dhe té vendosin njé
séré rregullash gjaté té folurit me nxénésit.

Jo rrallé mésimdhénésit e MGJP-sé raportojné
pér «problemet disiplinore» té& hamendésuara,
pér shkak se drejtimi i klasave té tyre ndryshon
nga ai i vendit té emigrimit, dhe se nxénésit
dhe mésuesit kané pritshméri té ndryshme ndaj
njéri-tjetrit.

Ne u rekomandojmé mésimdhénésve t& MGJP-sé,
gjaté vizitave dhe bisedave né shkolla t& ndryshme gé
té njohin mé nga afér ményrat e té sjellurit, ndarjen
e roleve (nxénés-mésues) si dhe ritualet e klasave. Pas
késaj ata me ndérgjegje mund té vendosin rregullat
e tyre autentike népér klasa. Kjo mund té lidhet me
vlerat, normat dhe ritualet si té& vendit t& emigrimit,
ashtu dhe vendit té prejardhjes. Nése rregullat si edhe
pasojat e shkeljes sé rregullave diskutohen bashké me
nxénésit, atéheré ato jané mé té pranueshme dhe re-
spektohen mé tepér.

